
PROPOSTA DE NORMAS DE EDICIÓN DA WEB DO IES O MOSTEIRÓN 

INTRODUCIÓN

O sitio web representativo dun centro educativo é a presentación pública do centro a través da rede Internet. Constitúe unha ventá aberta ao mundo virtual e debe ser reflexo da realidade do noso centro. Sen ánimos de ser excesivamente intervencionistas resulta preciso asumir unhas mínimas normas de edición comúns, válidas para aquelas persoas que participen na redacción dos contidos.

NORMAS XERAIS

.- A comunidade educativa poderá utilizar a páxina web como canle de expresión sempre que se respecten as normas establecidas neste documento. 

.- Os contidos que se publiquen na web respectarán os dereitos das persoas que integran a comunidade educativa.

.- Como norma xeral a edición da páxina principal e as seccións asociadas a esta realizarase en galego e utilizando linguaxe non sexista.

.- As imaxes, vídeos e datos de índole persoal da comunidade educativa deben contar co consentemento por escrito das persoas implicadas.

.- Os usuarios que accedan á páxina principal no poderán realizar comentarios que sexan visibles sobre a información que apareza nesta. Para facer comentarios ou suxestións utilizarase o correo electrónico

.- Os contidos revisaranse periodicamente eliminando a información caduca, así como a de cursos anteriores. Sempre que sexa posible, indicarase a caducidade dos datos.

CONTIDOS

RESPONSABILIDADES

    .- O/A director/a é o último responsable dos contidos publicados na páxina web do centro  podendo delegar a súa administración no encargado/a de dinamizar as TIC´s ou calquera outra persoa que determine previamente.

   .- O/A  encargado/a da administración da páxina web coordinarase co equipo directivo, profesorado e participantes na edición da páxina, co obxecto de xestionar a edición dos contidos.

   .- Tódalas persoas que participen na edición da páxina web aceptarán as normas do presente documento.

   .- O incumprimento das normas presentes poderá provocar a denegación de permisos para publicar. 

   .- Cada departamento concretará, se o estima oportuno, as responsabilidades de edición dos membros que formen parte del.

TIPOS DE CONTIDOS 

      NA PÁXINA WEB DO CENTRO :

      .- A información que apareza na web do centro e nas seccións asociadas a ela debe ser de carácter xeral, evitando referencias relacionadas coas unidades da programación didáctica. 

.- A posibilidade de incluír de calquera outro tipo de contido diferente ao establecido nesta sección debe ser consultado coa administradora da páxina. 

.-  A responsabilidade de promocionar os contidos das distintas seccións ao corpo central da páxina web do centro correrá a criterio da administradora, previa petición do profesor que editou o contido. 

.- Para validar un contido e promocionalo ao corpo central da páxina debe realizarse a petición ao correo da administradora. 

.- Como norma xeral o criterio que seguirá a administradora para validar e promocionar contidos será a relevancia que este teña para a comunidade educativa.

            En xeral os contidos máis relevantes pertencen a estes ámbitos:

.- ADMINISTRATIVO (Prazos de matrícula, becas, convocatorias de axudas, datas de exames extraordinarios, etc.)

.- EVENTOS(saídas didácticas, visitas de escritores ao centro, actividades do ENL, actividades biblioteca, celebracións: Nadal, Antroido, día da Paz, etc.)

Suxestións:

Si se pode publicar: a composición dos departamentos, as datas dos exames (pendente de decidir pola CCP) e de entrega de  traballos, información sobre premios ou convocatorias de concursos, horarios  de titorías de atención ao alumnado e pais/nais, saídas, enlaces a lexislación...

Non se pode publicar: 1.- vídeos didácticos (embebidos dende Youtube) 2.- unidades didácticas e material relacionado con estas(boletíns de problemas) 3.- enlaces a vídeos (Youtube e similares) e arquivos de contido didáctico  relacionados cos temas das programacións de cada curso.

      NA AULA VIRTUAL:

      .- Utilizarase a aula virtual para a edición de contidos de carácter didáctico relacionado coas unidades que forman parte da programación de cada curso.

Suxestións:

Si se pode publicar: vídeos, arquivos e enlaces de tipo didáctico,...

PUBLICACIÓN DE DATOS DE ÍNDOLE PERSOAL

.- O Director do Centro debe contar co consentemento por escrito, segundo o formato que se inclúe no Anexo, de todas as persoas cuxa imaxen ou outros datos persoais (nome, correo electrónico…) aparezan nas páxinas web, sempre que a través deles se lles poida identificar. Cando se trate de menores, o consentemento deben firmalo os pais ou representantes legais. Ademais a directora debe comunicar esa información ao profesorado que edita a páxina o antes posible e á administradora da páxina. ( Pendente decidir o procedemento)
.- Debemos valorar coidadosamente a oportunidade ou non de publicar algún tipo de información sensible ou confidencial. 

.- No caso de utilizar imaxes de menores, deberemos ter o consentemento, ben dos pais ou nais, ben das titoras ou titores legais.

.- Prohíbese a difusión de información e a utilización das imaxes ou nomes dos menores nos medios de comunicación que poidan implicar unha intromisión ilexítima na intimidade, honra ou reputación, ou que sexa contraria aos seus intereses, aínda que presten o seu consentemento eles mesmos ou os seus representantes legais (LG3/1997).

Suxestión: Procurar publicar imaxes de grupo e non de primeiros planos

ANEXO (Proposta da Comunidade Autónoma de Madrid)

Consentemento escrito e asinado para a utilización de fotografías e/ou datos persoais nas 

páxinas web dos centros e servizos educativos.

Nome do centro:

Localidade:

O/ a abaixo asinante é coñecedor/a e dá o seu consentemento expreso para a inserción da/das  fotografía/s e/ou dos datos persoais cuxa/s copia/s se adxunta/n, nas que tamén figura a súa sinatura orixinal. Así mesmo autoriza á Consellería de Educación a difundir estes datos noutros contextos con fins educativas e de divulgación (sempre que se trate de actividades institucionais e sen ánimo de lucro).

Nº de fotografías ás que se refire este consentemento:

Datos personais aos que se refire este consentemento:

Nome da persoa cuxa imaxen e/ou datos aparecen:

DNI:

Data e sinatura do / da interesado/a:

A CUMPLIMENTAR SÓ CANDO O/A INTERESADO/A SEXA MENOR DE 18 ANOS:

Data de nacemento:

Estudos que realiza:

Nome do pai, nai ou tutor legal que asina este consentemento:

Nome, DNI e sinatura do pai, nai ou tutor legal:

Data:

Vº Bº do/da Director/a doCentro                                        Selo do Centro

2 Para ter constancia das fotografías ou datos personais a que se refire este consentemento deberán adxuntarse copias das páxinas nas que deberá figurar igualmente a sinatura orixinal do interesado/a (ou dos sus tutores legais), O DNI e a data.

Os datos que se recollen  trataránse informáticamente ou  arquivaránse co consenemento do cidadan, quen ten dereito a decidir quen pode ter os seus datos, para qué os usa, solicitar que os mesmos sexan exactos e que se utilicen para o fin con que se recollen, coas excepcións contempladas na lexislación vixente. 

AUTORÍA DOS CONTIDOS EDITADOS NA WEB

.- Todas as publicacións que se fagan en páxinas web deberán respectar os límites legais fixados na Lei da propiedade intelectual R.D.L 1/96(BOE nº 97 do 24-04-1996) e na Lei de protección de datos, L.O. 15/99(BOE nº 298 do 14-12-1999).

.- Todo o material publicado en Internet está protexido pola lexislación sobre propiedade intelectual. 

.- Só deberemos publicar en Internet materiais que sexan propios ou de libre uso. En caso contrario, deberemos dispor do permiso do autor. 

.- No que respecta á reprodución de textos e imaxes nunha web educativa, teremos que acollernos ao artigo 32 do Real decreto lexislativo 1/1996, do 12 de abril (BOE número 97, do 22 de abril) coas modificacións aplicadas a este pola Lei 5/1988 do 6 de marzo (BOE número 57, de 7 de marzo) e a Lei 1/2000 do 7 de xaneiro (BOE número 7 e 8 de xaneiro).

O seu texto di:

“É lícita a inclusión nunha obra propia de fragmentos doutras alleas de natureza escrita, sonora ou audiovisual, así como a de obras illadas de carácter plástico, fotográfico figurativo ou análogo, sempre que se trate de obras xa divulgadas e a súa inclusión se realice a título de cita ou para a súa análise, comentario ou xuízo crítico. Tal utilización só poderá realizarse con fins docentes ou de investigación e indicando a fonte e o nome do autor da obra utilizada."

.- Cando se utilice unha obra de maneira recoñecible para elaborar outra obra diferente, iso correspóndese co dereito de transformación do artigo 21 do Real decreto 1/1996, da Lei da propiedade intelectual:

"21. 1 A transformación dunha obra comprende a súa tradución, adaptación ou calquera outra modificación na súa forma da que derive unha obra diferente.

21.2 Os dereitos da propiedade intelectual da obra resultado da transformación  corresponderanlle ao autor desta última sen prexuízo do dereito de autor da obra preexistente de autorizar, durante todo o prazo de protección dos seus dereitos sobre esta, a explotación deses resultados en calquera xeito, e en especial mediante a súa reprodución, distribución, comunicación pública ou nova transformación. Polo tanto, é necesario solicitarlle o permiso ao autor ou propietario destes dereitos, pois hai que recordar que cabe a posibilidade de que o autor enaxenase algún dos dereitos de explotación."

.-Cando se edite información con enlaces externos ao centro debe indicarse de forma  explícita o nome da páxina, o tipo de contido e o autor da información que aparece nel.  

REFERENCIAS COMERCIAIS E AUTORÍA
.- En ningún caso se poderá facer publicidade nin enlaces a páxinas corporativas de empresas dende a páxina do centro.

.- Cando empresas alleas ao centro educativo participen no mantemento ou edición da páxina web poderá figurar o nome e razón social destas de forma escueta nun lugar discreto da páxina principal.

.-  En caso de que o centro manteña algún tipo de vinculación formativa con empresas é posible realizar unha enumeración destas na sección que se estime oportuna. 

.- Os contidos editados non poderán incluír publicidade de produtos, servizos comerciais ou 

referencias sobre as vantaxes de usar algún navegador específico para visualizar a páxina do 

centro. 

